REPUBLIKA E SHQIPERISE
KOMISIONI QENDROR | ZGJEDHJEVE

Komisioni i Ankimimeve dhe Sanksioneve

Data: 19.01.2024 Nr: 07 Ora: 13:30

VENDIM

PER SHQYRTIMIN E KERKESES NR. 01, DATE 08.01.2024 TE KOMISIONERIT SHTETEROR TE
ZGJEDHIJEVE

Komisioni i Ankimimeve dhe Sanksioneve né mbledhjen e datés 16.01.2024, me pjesémarrjen e:

Elvis CEFA - Relator
Elvin LAKO - Anétar
llirjan RUSMALI - Anétar
Koli BELE - Anétar
Ledio BRAHO - Anétar

Shqyrtoi ¢éshtjen me:

KERKUES: Komisioneri Shtetéror i Zgjedhjeve

OBIJEKT: Kérkesé pér vendosje sanksioni administrativ referuar vendimit
nr. 824, daté 07.12.2023 “Pér miratimin e raportit té gjetjeve nga
auditimi i fondeve té pérfituara dhe shpenzuara nga partité politike
pjesémarrése né zgjedhjet e pjesshme vendore, té datés 6 Mars

2022”, té Komisionerit Shtetéror té Zgjedhjeve.

BAZE LIGJORE: Nenet 19 pika 1 shkronja “c” dhe 21 pika 1 shkronja “dh” té Kodit

Zgjedhor.

“Pér shqyrtimin e kérkesés sé Komisionerit

Rrethanat e ¢éshtjes:

1. Komisioneri Shtetéror i Zgjedhjeve ka miratuar raportin e gjetjeve nga auditimi i fondeve té
pérfituara dhe shpenzuara nga partité politike pjesémarrése né zgjedhjet e pjesshme
vendore, té datés 6 Mars 2022 dhe me vendimin e tij nr. 824, daté 07.12.2023, pasuar nga
kérkesa nr. 01, daté 08.01.2024, ndér té tjera i ka kérkuar Komisionit té Ankimimeve dhe
Sanksioneve (KAS) vendosjen e sanksionit administrativ me gjobég, pér shkelje té dispozitave
té nenit 173, té Kodit Zgjedhor dhe sipas nenit 23/4, pika 3 té ligjit “Pér Partité Politike” pér

njé numér subjektesh zgjedhore, si vijon:

e Marrjen e masés administrative, pér partiné politike “Partia Socialiste e Shqipérisé”,
me gjobé né vlerén 3 000 000 (tre milion) lekg, sipas nenit 23/4, pika 3 té ligjit “Pér
Partité Politike”;

e Marrjen e masés administrative, pér partiné politike “Partia Demokratike”, me gjobé
né vlerén 3 000 000 (tre milion) lekg, sipas nenit 23/4, pika 3 té ligjit “Pér Partité
Politike”;

e Marrjen e masés administrative, pér partiné politike “Partia Demokratike”, me gjobé
né vlerén 500 000 (peséqind mijé) leké, sipasnenit 173, pika 3 té Kodit Zgjedhor.;

e Marrjen e masés administrative, pér partiné politike “Partia Demokratike”, me gjobé
né vlerén 100 000 (njéqind mijé) leké, sipas nenit 173, pika 8 té Kodit Zgjedhor;

e Marrjen e masés administrative, pér kandidaten pér kryetare bashkie té Partisé
Socialiste e Shqipérisé, zj. Emirjana Sako, me gjobé né vlerén 92.775 leké dhe dhe
kalimin e fondeve té marra pér llogari té&€ KQZ-sé,sipas nenit 173, pika 5 té Kodit
Zgjedhor;

e Marrjen e masés administrative, pér kandidatin pér kryetar bashkie té Partisé
Socialiste e Shqipérisé, z. Edison Memolla, me gjobé né vlerén 120.590 leké dhe dhe
kalimin e fondeve té marra pér llogari té KQZ-sé sipas nenit 173, pika 5 té Kodit
Zgjedhor;

e Marrjen e masés administrative, pér kandidatin pér kryetar bashkie té Koalicionit
Shtépia e Liris€, z. Bardh Spahia, me gjobé né vlerén 91.420 leké dhe dhe kalimin e

fondeve té marra pér llogari té KQZ-sé sipas nenit 173, pika 5 té Kodit Zgjedhor;

Marrjen e masés administrative, pér kandidatin pér kryetar bashkie té Koalicionit
Shtépia e Lirisé, z. Ardian Muka, me gjobé né vlerén 415.000 leké dhe dhe kalimin e

fondeve té marra pér llogari té KQZ-sé sipas nenit 173, pika 5 té Kodit Zgjedhor;

2. KAS-i vendosi gé relator pér shqyrtimin e késaj ¢éshtje té jété z. Elvis Cefa, sipas shortit té

hedhur mé daté 10.01.2024.

3. Mé daté 12.01.2024, u zhvillua seanca paraprake pér Kérkesén nr. 01, daté 08.01.2024 té

KSHZ, ku né pérfundim KAS vendosi pranimin pér shqyrtim té késaj kérkese.

Né seancén e datés 16.01.2024, KAS-i mori né shqyrtim kérkesén e Komisionerit, té

prezantuar nga z. Ylli Merkaj, Sekretar i Pérgjithshém i KQZ-sé&, né prani té pérfagésuesve té

paléve té interesuara:

Partia Demokratike e Shqipérsé, pérfagésuar nga z. Indrit Sefa;

Partia Solialiste e Shqipérisé, pérfagésuar nga z. Maringlen Legisi
Ardian Muka, pérfagésuar me prokuré té posagme nga av. Franci Nuri;
Emiriana Sako, pérfagésuar nga z. Alvaro Kagupi dhe z. Ermal Lufo;

Edison Memolla, pérfagésuar nga zj Erinda Memolla.

5. Sekretari i Pérgjithshém i KQZ-sé kérkoi miratimin e kérkesés sé Komisionerit, ndérsa

pérfagésuesit e pranishém té paléve té interesuara kérkuan rrézimin e saj.

6. KAS-i mori né shqyrtim dhe administroi:

Kérkesén e nr. 01, daté 08.01.2024, té& Komisionerit Shtetéror té Zgjedhjeve;
Vendimin nr. 824, daté 07.12.2023 “Pér miratimin e raportit té gjetjeve nga
auditimi i fondeve té pérfituara dhe shpenzuara nga partité politike
pjesémarrése né zgjedhjet e pjesshme vendore, té datés 6 Mars 2022”, té KSHZ
nr.224, daté 07.12.2022;

Raportii gjetjeve nga auditimi i fondeve té pérfituara dhe shpenzuara nga partité

politike pjesémarrése né zgjedhjet e pjesshme vendore, té datés 6 Mars 2022.

Né pérfundim té shqgyrtimit administrativ dhe té vlerésimit té provave dhe pretendimeve té

paléve,

KAS-i konstaton:

1. Persa i pérket propozimit lidhur me shkeljen e pretenduar té nenit 23/4 té ligjit nr. 8580,
daté 17.2.2000 “Pér partité politike”, i ndryshuar, KAS véren se:

Komisioneri Shtetéror i Zgjedhjeve né kérkesén e tij nr. 1 drejtuar KAS, mosdeklarimin e sakté
nga ana e subjekteve zgjedhore “Partia Socialiste e Shqgipérisé¢” dhe “Partia Demokratike e
Shqipérisé” té zyrave elektorale si edhe té shpenzimeve pér mediat sociale té kandidatéve
té tyre pér kryetaré bashkie né zgjedhjet e pjesshme té datés 6 Mars 2022, i ka konsideruar
si “Refuzim pér té béré transparent burimet e financimit té partisé politike apo pér té lejuar
ushtrimin e kontrollit nga ana e ekspertit kontabél té licencuara té Komisionit Qendror té
Zgjedhjeve” né kuptim té nenit 23/4 té ligjit nr. 8580, daté 17.2.2000 “Pér partité politike”, i
ndryshuar. Pér rrjedhojé, bazuar pikérisht né kété dispozité, KSHZ ka propozuar edhe

sanksionin pérkatés kundrejt dy partive politike né fjalé.

KAS, né analizé térésore té dispozitave té ligjit t& mésipérm té referuara nga ana e KSHZ,
vleréson se neni 23/4 éshté pjesé e kreut Il “Mjetet financiare dhe materiale té partive” té
ligjit “Pér partité politike”, i ndryshuar. Ky kre rregullon aktivitetin financiar té partive politike

gjaté periudhés sé zakonshme (té pérditshme) jozgjedhore té ushtrimit té aktivitetit té tyre.

Né kété ligj, rregullimi i mjeteve financiare dhe aktivitetit financiar té partive éshté béré né
kreun I11lI/1 té tij (nenet 24/1 deri né 24/5). Ky kre éshté shfuqizuar térésisht nga ligji
nr. 135/2020, daté 16.11.2020 pas rregullimit gé i béri ligjvénési né Kodin Zgjedhor dhe

konkretisht né kreun |, té pjesés VIl té tij me titull “Financimi i zgjedhjeve”.

Gjaté shqyrtimit né seancé publike né datén 16.1.2024, pasi dégjoi edhe argumentet dhe
pretendimet e paléve té interesuara, KAS vleréson se shkeljet e referuara né pikén 1 dhe né
pjesén e paré, té pikés 2, té kérkesés nr. 1 té KSHZ, géndrojné né pjesén mé té madhe té
tyre, pavarésisht hetimit jo té ploté dhe té thelluar té béré nga administrata e KQZ. KAS

vleréson se parregullsité né deklarimin e béré nga dy subjektet politike pérsa i pérket

. ' /f\ “Pér shqyrtimin e kérkesés sé Komisionerit
Data: 19-01'2324_'\1';'_23 e ;) Shtetéror té Zgjedhjeve nr. 01, daté
ra: 13: —/ | o08.01.2024"



fushatés sé zgjedhjeve té pjesshme vendore té datés 6 Mars 2022 né térésiné e tyre

géndrojné.

Gjaté hetimit administrativ u provua fakti se shkeljet ligjore té& mésipérme, jané kryer gjaté
periudhés zgjedhore dhe pikérisht né funksion té zgjedhjeve té pjesshme té datés 6 Mars
2022 dhe kané té béjné né ményré konkrete me financimin e zgjedhjeve dhe té fushatés né
kuptim té kreut | “Financimi | zgjedhjeve” té pjesés VI, té Kodit Zgjedhor. Né kété kuptim,
KAS arrin né pérfundimin se ligji i zbatueshém pér efekt té rregullimit té deklarimit té
shpenzimeve té kryera pér fushatén zgjedhore dhe mé tej pér efekt té sanksionimit té
parregullsive té konstatuara né kryerjen e kétyre shpenzimeve né kété rast, éshté Kodi

Zgjedhor dhe jo ligji nr. 8580, daté 17.2.2000 “Pér partité politike”, i ndryshuar.

KAS vleréson se sanksionet ndaj kétyre shkeljeve duhet té vendosen duke u referuar né pikén
1, té neni 173 té Kodit Zgjedhor. Né rastin konkret nuk mund té zbatohen sanksionet e
parashikuara nga pika 2, e nenit 173 té Kodit Zgjedhor, pasi kjo dispozité, né ményré qé té
sanksionohet subjekti zgjedhor pér kéto lloj parregullsish, kérkon detyrimisht gé té
vértetohet “pengimi” ose “mosbashképunimi” i subjektit zgjedhor me audituesin e caktuar
nga KQZ. Nga veté pérmbajtja e kérkesés sé KSHZ, por edhe gjaté shqyrtimit té ¢éshtjes né
seancé, nuk rezultoi se né rastin konkret té jeté konstatuar ndonjé pengim apo

mosbashképunim i subjekteve politike né fjalé ndaj/me audituesit e caktuar nga KQZ.

Administrata e KQZ nuk ngriti asnjé pretendim dhe nuk paragiti asnjé prové né lidhje me
faktin se subjektet zgjedhor né fjalé té kené penguar me veprime apo mosveprime konkrete
audituesit né punén e tyre. Madje né seancé, nga pérfagésuesit e KQZ u deklarua se
audituesit e caktuar nga ana e KQZ deri né até moment, ende nuk e kané pérfunduar dhe
pér rrjedhojé nuk e kané dorézuar aktin e auditimit té fondeve té shpenzuara né fushaté nga

subjektet zgjedhore.

Né kété kontekst KAS vleréson se shkeljet e parashtruara né pikén 1 dhe né pjesén e paré té
pikés 2, té kérkesés nr. 1 té KSHZ, té cilat konsistojné né deklarime té pasakta té numrit té
zyrave elektorale dhe té shpenzimeve té béra népérmijet rrjeteve sociale pér kandidatét e

kétyre partive, ngarkojné me pérgjegjési pérkatésisht personat pérgjegjés té financés té

partive politike respektive dhe pér rrjedhojg, referuar pikés 1, té nenit 173 té Kodit Zgjedhor,

jané kéta personat té cilét duhet té sanksionohen me gjobé.

2. Pérsai pérket propozimit lidhur me shkeljen e pretenduar té nenit 173, pika 3 dhe pika 8

té Kodit Zgjedhor, nga ana e Partisé Demokratike, KAS véren se:

KAS i vleréson té drejta dhe té bazuara konstatimet e parashtruara né pjesén e dyté, té pikés
2, té kérkesés nr. 1 té KSHZ, lidhur me dorézimin nga Partia Demokratike e raportit financiar
pér fushatén zgjedhore jashté afatit dhe né shkelje té rregullave dhe formateve té
standardizuara té miratuara nga KQZ. Mosdorézimin e kétij raporti pér 5 (pesé) kandidaté
pér kryetar bashkie nga ana e Partisé Demokratike, e bén até jo té plotg, cka éshté njé
veprim qé bie né kundérshtim edhe me parashikimet e vendimit nr. 9, daté 29.1.2022, té
Komisionit Rregullator né KQZ. Ky fakt u pranua edhe nga veté pérfaqésuesi i kétij subjekti

né seancén e datés 16.1.2024.

KAS vleréson se géndrojné pjesérisht argumentet e paragitura nga pérfagésuesi i késaj
partie né seancén e datés 16.1.2024, pér pamundési objektive né kthimin e pérgjigjes ndaj
kérkesés me shkrim drejtuar késaj partie nga veté KQZ, apo né dorézimin né kohé té raportit
financiar pér fushatén zgjedhore, pér shkak té pasojave té ardhura nga situata specifike dhe
jonormale gé ndodhi né até periudhé brenda veté késaj partie, fakt i cili €éshté i njohur

botérisht.

Po ashtu, né interpretim té pikés 8, té nenit 173 té Kodit Zgjedhor, mungesa e
bashképunimit duhet té materializohet né veprime konkrete qé shprehin njé vullnet té
garté pér té refuzuar bashképunimin, né asgjésimin e dokumenteve apo né sjellje té
papérshtatshme té qgéllimshme gjaté procesit e verifikimit té kryer nga KQZ. Né kété
kontekst, konsiderohet i paprovuar pretendimi i parashtruar né pjesén e treté, té pikés 2,

té kérkesés nr. 1 té KSHZ, se Partia Demokratike ka refuzuar té bashképunojé me KQZ.

KAS konstaton se zgjatja nga administrata e KQZ prej mé shumé se njé vit e hetimit

administrativ pér verifikimin e rasteve té referuara né kérkesén objekt shqyrtimi, pérvecse

cénon parimin e sigurisé juridike, zbeh né vetvete edhe efektin qé duhet té japin sanksionet
administrative ndaj subjekteve qé kané kryer veprime né shkelje té dispozitave ligjore té
Kodit Zgjedhor, duke cénuar né thelb edhe pérmbushjen e géllimit edukues qé kané kéto

dispozita.

Duhet marré né konsideraté fakti se subjekti gjithsesi e ka paraqitur raportimin financiar,

me njé vonesé jo mé té gjaté se 2 javé.

Né vlerésim té té gjitha kétyre rrethanave, KAS vlerson se duhet pranuar arsyetimi
justifikues i subjektit, duke mos e sanksionuar até pér refuzim apo mosbashképunim.
Gjithsesi detyrimi pér rregullshmériné e raportimit mbetet. Ky prezumohet i ditur dhe duhet
té jeté njé proces “rutiné” pér njé subjekt zgjedhor. Pér kété arsye, KAS vleréson se né kété
rast sanksioni ndaj kétij subjekti politik nuk duhet té aplikohet né maksimumin e parashikuar

né nenin 173, pika 3, té Kodit Zgjedhor, té ndryshuar.

Pérsa i pérket propozimeve lidhur me shkeljet ligjore té parashtruara né pikén 3 té

kérkesés nr. 1 té KSHZ, KAS véren se:

KQZ, duke marré si indicie denoncimin e béré nga organizata Koalicioni pér Reforma,
Integrim dhe Institucione té Konsoliduara (KRIIK) ka shqgyrtuar raportet e auditimit té
dorézuara nga subjektet zgjedhore pér zgjedhjet e pjesshme té datés 6 Mars 2022.

Pas shqyrtimit té raporteve KQZ ka konkluduar se:

Zj. Emirjana Sako, né raportin e saj si kandidate e subjektit zgjedhor “Partia Socialiste” i ka
dhuruar vetes 92.775 leké kesh.

Z. Edison Memolla, né raportin tij si kandidat i subjektit zgjedhor i Partisé Socialiste i ka
dhuruar vetes 120.590 leké kesh.

Z. Ardian Muka, né raportin e tij si kandidat i Koalicionit “Shtépia e Lirisé”, i ka dhuruar vetes
shumén 415.000 leké kesh (té ndaré né tre késte dhuruar ne 120.000 leké, 150.000 leké dhe
145.000 leké).

Z. Bardh Spahia, né raportin e tij si kandidat i Koalicionit “Shtépia e Lirisé”, i ka dhuruar

vetes 91.420 leké kesh (té ndaré né dy késte 40.000 leké dhe 51.420 leké).

Si fillim, KAS konstaton se termi “i ka dhuruar vetes” i pérdorur nga KSHZ né kérkesén nr. 1
drejtuar KAS, nénkupton “financimin nga burime vetjake té veté kandidatéve”, né kuptim té

o"

vendimit nr. 13, daté 4.2.2022, té Komisionit Rregullator “Udhézues pér ményrén e
raportimit financiar pér kandidatét pér kryetaré pér fushatén zgjedhore pér organet e
geverisjes vendore”. Ky term éshté pérdorur nga KSHZ né referim té deklarimeve té veté

subjekteve té béra né raportet e auditimit té dorézuara nga subjektet zgjedhore.

KAS né seancén e datés 16.1.2024 dégjoi pretendimet e pérfagésuesve té 3 kandidatéve
Emirjana Sako, Edison Memolla dhe Ardian Muka, ndérkohé qé kandidati Bardh Spahia nuk
u paragit né seancé, megjithése rezulton té jeté njoftuar rregullisht konform ligjit. Pasi

dégjoi pretendimet e paléve té interesuara KAS konstaton se:

Pérfagésuesi i Zj. Emirjana Sako parashtroi se kandidatja né fjalé éshté veté personi qé ka
financuar fushatén e saj dhe shpenzimet totale pér fushatén kané gené né shumén 92.775
leké, té cilat jané té ndara né 8 fatura té paraqitura dhe té administruara né cilésiné e provés
nga KAS. Pérfagésuesi né fjalé nuk dha ndonjé argument té garté lidhur me faktin nése kéto
fonde té vetéfinancuara nga zj. Sako pér fushatén e saj, jané derdhur né llogariné bankare

té posacme sipas urdhérimeve té Kodit Zgjedhor.

KAS pasi i shqyrtoi té gjitha provat e paragitura, konstaton se né formularét e raportimit
financiar té shpenzimeve té depozituar né KQZ nga veté kandidatja Sako, rezulton se né
tabelén “3. shpenzime”, jané deklaruar shpenzimet e pasqyruara né faturat e sipércituara.
Né kolonén “Metoda e kryerjes sé pagesés” té po késaj tabele, pérbri kétyre shumave

respektive rezulton shénimi “Para né doré/cash”.

Né kété kontekst, KAS vleréson se kandidatja Sako nuk arriti té€ provojé me asnjé dokument
shkresor faktin se shpenzimet e fushatés né shumén 92.775 leké té financuara nga burime
vetjake, ajo t'i keté kaluar népérmjet llogarisé bankare té posagme sikurse sanksionon Kodi
Zgjedhor. Pér kété arsye, KAS né referim té pasqyrave té raportimit financiar té dorézuar né
KQZ nga veté kandidatja, arrin né pérfundimin se ajo ka kryer shkelje té parashikimeve té

sanksionuara né nenin 92/2 pikat 2 dhe 3 té Kodit Zgjedhor si dhe né vendimin nr. 13, daté

4.2.2022, té Komisionit Rregullator “Udhézues pér ményrén e raportimit financiar pér

kandidatét pér kryetaré pér fushatén zgjedhore pér organet e geverisjes vendore”.

Pérfagésuesii Z. Edison Memolla parashtroi né seancé se z. Memolla ka financuar fushatén
e tij nga burime vetiake vetém né shumén 9.590 leké, shumé e cila éshté nén limitin e
kérkuar nga ligji, ndérsa pjesa tjetér e fondeve té shpenzuara né fushaté kané ardhur nga
dhurues té tjeré privaté dhurime té cilat jané béré kurdoheré népérmijet llogarisé bankare
té posagme. Né cilésiné e provés u paraqit:

- Pasqgyra e lévizjeve né llogariné bankare té Posacme léshuar nga OTP Bank, dokument

i cili u administrua né cilésiné e provés.
- Pasqgyra e nxjerrjes sé llogarisé,

- Raportin financiar té dorézuar né KQZ nga veté kandidati.

Nga vlerésimi i béré nga KAS i raportit financiar té dorézuar nga veté kandidati rezulton se
né “Tabelén 2.a Té ardhura monetare — Financime jopublike” jané deklaruar dhurimet
monetare pér kandidatin, ku rezulton se né datén 14.2.2022 Edison Memolla ka dhuruar
120.590,62 leké. Né kolonén “Metoda e kryerjes sé pagesés” té po késaj tabele pérbri kétyre

shumave respektive rezulton shénimi “Para né doré/cash”.

Lidhur me kété konstatim, pérfagésuesi i z. Memolla i pyetur né seancé nuk arriti té jepte
shpjegime té qgarta lidhur me veprimet e kryera pér kété shumé té hollash, por pranoi faktin

se kjo shumé éshté shpenzuar né kesh nga ana e kandidatit.

Né kéto rrethana, KAS vleréson se kandidati Memolla nuk arriti té provojé me asnjé
dokument shkresor faktin se shpenzimi i kryer pér fushatén e tij zgjedhore né shumén
120.590,62 leké té financuara nga burime vetjake, ai t'i keté kaluar népérmjet llogarisé
bankare té posagcme, sikurse sanksionon Kodi Zgjedhor. Pér kété arsye, KAS arrin né
pérfundimin se ai ka kryer shkelje té parashikimeve té sanksionuara né nenin 92/2, pikat 2
dhe 3 té Kodit Zgjedhor si dhe né vendimin nr. 13, daté 4.2.2022, té Komisionit Rregullator
“Udhézues pér ményrén e raportimit financiar pér kandidatét pér kryetaré pér fushatén

zgjedhore pér organet e geverisjes vendore”.

Pérfagésuesi i Z. Ardian Muka parashtroi se, kandidati né fjalé ka depozituar né llogariné e
posacme, né formén e financimit nga burime vetjake, shumén totale prej 900.000 leké té
ciléen e ka térhequr nga llogaria bankare private. Sipas tij, 3 shumat e pretenduara né
Kérkesén nr. 1 té KSHZ jané né fakt 3 blerje té kryera me para né doré kundrejt té tretéve
nga veté kandidati dhe nuk jané “dhurime ndaj vetes” sikurse pretendohet nga KSHZ. Pér té
provuar kété fakt, pérfagésuesi i z. Muka paraqiti kopje té 3 faturave tatimore, té cilat u

administruan si prové, pérkatésisht:

- Faturé e datés 1.3.2022 né shumén 120.000 leké pér fletépalosje;

- Faturé e datés 4.3.2022 né shumén 150.000 leké pér marrje karrige me qira;

- Fatura e datés 10.3.2022 né shumén 145.000 leké pér printime;

- Pasqyré e veprimeve né llogariné speciale té Intesa Sanpaolo Bank; dhe

- Formularét e raportimit financiar té shpenzimeve té fushatés té depozituara né KQZ

pér kété kandidat.

KAS pasi i shqyrtoi té gjitha provat e paragitura, konstaton se né formularét e raportimit
financiar té shpenzimeve té depozituar né KQZ nga veté kandidati Muka, rezulton se né
tabelén “2.a Té ardhura monetare — Financime jopublike”, ndér té tjera jané deklaruar si
dhurim nga Ardian Muka shuma 120.000 leké té datés 1.3.2022, shuma 150.000 leké né
datén 4.3.2022 dhe shuma 145.000 leké né datén 10.3.2022. Né kolonén “Metoda e
dhurimit” té po késaj tabele, pérbri kétyre shumave respektive rezulton shénimi “Para né
doré/cash”. Eshté lehtésisht i dallueshém fakti se shumat dhe datat pérputhen térésisht me
shumat dhe datat e tre blerjeve té kryera nga kandidati me para né doré. Deklarimi i kétyre
shumave si dhurim, né tabelén e mésipérme, mund té shpjegohet si gabim apo lajthitje e

personit gé ka plotésuar té dhénat né tabelé.

Po ashtu nga kqyrja e pasqyrés sé veprimeve né llogariné e posacme té Intesa Sanpaolo Bank,
rezulton se pérputhen deklarimet e béra né seancé nga veté kandidati. Ai ka depozituar né
kété llogari né formén e vetéfinancimit shumén prej 900.000 leké né datén 01.3.2022,
shumén 7.000 leké né daté 28.4.2022 dhe shumén 43 000 leké né datén 11.5.2022. Po ashtu
shumat né Leké gé i pérkasin derdhjeve dhe shpenzimeve té kryera népérmjet késaj llogarie
bankare té posacme pérputhen me deklarimet e kandidatit Muka né raportin financiar té

shpenzimeve.

Né kété kontekst, KAS vleréson se kandidati Muka nuk ka kryer pranim té fondeve private
me vleré mé té madhe se 50 mijé leké pérmes formave té tjera, té ndryshme nga kalimi né
llogariné bankare (pra me para né doré). Né kété kontekst ky kandidat nuk ka kryer as shkelje
té parashikimeve té sanksionuara né nenin 92/2, pikat 2 dhe 3 té Kodit Zgjedhor si dhe né
vendimin nr. 13, daté 4.2.2022, té Komisionit Rregullator “Udhézues pér ményrén e
raportimit financiar pér kandidatét pér kryetaré pér fushatén zgjedhore pér organet e

geverisjes vendore”.

Pérsa i pérket kandidatit z. Bardh Spahia, duke gené se ai nuk tregoi interes pér t'u paragitur
né kété procedim administrativ pér té kundérshtuar gjetjet nga ana e KSHZ dhe pér té dhéné
shpjegimet e tij, né vlerésimin e propozimit pér sanksionim té kétij kandidati, KAS do ti

referohet pasqyrave té raportimit financiar té dorézuar né KQZ nga veté kandidati.

Nga kqyrja dhe vlerésimi i béré nga KAS i raportit financiar té dorézuar nga veté kandidati
rezulton se né “Taben 2.a Té ardhura monetare — Financime jopublike” jané deklaruar
dhurimet monetare pér kandidatin ku rezulton se né datén 10.5.2022 dhe né datén
11.5.2022, Bardh Spahia ka dhuruar pérkatésisht shumén 40.000 leké dhe 51.420 leké. Né
kolonén “Metoda e kryerjes sé pagesés” té po késaj tabele pérbri kétyre shumave respektive

rezulton shénimi “Para né doré/cash”.

Pas vlerésimit té kétij dokumentacioni, KAS arrin né pérfundimin se kandidati Bardh Spahia
duke financuar fushatén e tij nga burime vetiake pa i kaluar ato népérmijet llogarisé bankare
té posacme sikurse sanksionon Kodi Zgjedhor, ka kryer shkelje té parashikimeve té
sanksionuara né nenin 92/2, pikat 2 dhe 3 té Kodit Zgjedhor si dhe né vendimin nr. 13, daté
4.2.2022 té Komisionit Rregullator “Udhézues pér ményrén e raportimit financiar pér

kandidatét pér kryetaré pér fushatén zgjedhore pér organet e geverisjes vendore”.

Né lidhje me té drejtén e ankimit, duke gené se subjektet e sanksionuar jané dénuar
administrativisht né cilésiné e subjektit zgjedhor, né zbatim té nenit 145, pika 1 té K.Zgjedhor
gé parashikon se “Subjektet zgjedhore kané té drejté té béjné ankim né Kolegjin Zgjedhor té
Gjykatés sé Apelit, Tirané kundér vendimeve té KQZ-sé, kur ato cenojné interesat e tyre té

ligishém brenda afatit té pércaktuar né nenin 152 té kétij Kodi”, ata mund ta ushtrojé té

. ' /f\ “Pér shqyrtimin e kérkesés sé Komisionerit
Data: 19-01'2324_'\1';'_23 e ;) Shtetéror té Zgjedhjeve nr. 01, daté
ra: 13: —/ | o08.01.2024"

11



drejtén e ankimit pikérisht duke ju drejtuar Kolegjit Zgjedhor prané Gjykatés Administrative
té Apelit. Duke gené se ky vendim éshté marré jashté periudhés e cila fillon 48 oré pas
dekretimit té zgjedhjeve deri né pérfundim té shqyrtimit administrativ té ankimit pér

zgjedhje, atéheré ankimi béhet brenda 30 ditéve nga shpallja e kétij vendimi.

PER KETO ARSYE:

Bazuar né nenin 21, pika 1, shkronja ‘dh’, té ligjit nr. 10019, daté 29.12.2008, “Kodi Zgjedhor i

Republikés sé Shqipérisé”, i ndryshuar, Komisioni i Ankimimeve dhe Sanksioneve

VENDOSI:

1. Pranimin e pjesshém té kérkesés nr. 01, daté 08.01.2024 té paragitur nga Komisioneri
Shtetéror i Zgjedhjeve.

2. Vendosjen e sanksionit administrativ gjobé né vlerén 100 000 Lek ndaj personit pérgjegjés
pér financat né Partiné Socialiste té Shqipérisé, bazuar né pikén 1 té nenit 173 té Kodit
Zgjedhor.

3. Vendosjen e sanksionit administrativ gjobé né vlerén 100 000 Lek ndaj personit pérgjegjés
pér financat né Partiné Demokratike té Shqipérisé, bazuar né pikén 1 té nenit 173 té Kodit
Zgjedhor.

4. Vendosjen e sanksionit administrativ gjobé né vlerén 750 000 Lek ndaj Partisé Demokratike
té Shqipérisé, bazuar né pikén 3 té nenit 173 té Kodit Zgjedhor.

5. Vendosjen e sanksionit administrativ gjobé né vlerén 92.775 leké ndaj zj. Emirjana Sako,
kandidate pér kryetare bashkie e “Partisé Socialiste té Shqipérisé”, dhe kalimin e fondeve té
marra pér llogari té KQZ-s€, bazuar né pikén 5 té nenit 173 té Kodit Zgjedhor.

6. Vendosjen e sanksionit administrativ gjobé né vlerén 120.590 Lek ndaj z. Edison Memolla,
kandidat pér kryetare bashkie i “Partisé Socialiste té Shqipérisé”, dhe kalimin e fondeve té

marra pér llogari té KQZ-s€, bazuar né pikén 5 té nenit 173 té Kodit Zgjedhor.

7. Vendosjen e sanksionit administrativ gjobé né vlerén 91.420 Lek ndaj z. Bardh Spahia,
kandidat pér kryetar bashkie i koalicionit “Shtépia e Lirisé”, dhe kalimin e fondeve té marra

pér llogari té KQZ-sé, bazuar né pikén 5 té nenit 173 té Kodit Zgjedhor.

Ky vendim hyn né fuqi menjéheré dhe publikohet né fagen zyrtare té€ Komisionit Qendror té
Zgjedhjeve.
Kundér kétij vendimi mund té béhet ankim né Kolegjin Zgjedhor prané Gjykatés Administrative té

Apelit, Tirané brenda 30 ditéve nga shpallja e tij.

U shpall né Tirané, sot me daté 19.1.2024.

Elvis CEFA - Relator
Elvin LAKO - Anétar
llirjan RUSMALI - Anétar
Koli BELE - Anétar
Ledio BRAHO - Anétar

